КОМИ РЕСПУБЛИКАЛӦН ОЛАНПАС
Радиация улӧ веськавлӧм гражданалы компенсацияяс да мукӧд сьӧм индӧм да мынтӧм серти ӧткымын юалӧм йылысь

Примитӧма Коми Республикаса

Каналан Сӧветӧн                                            2015 вося урасьӧм тӧлысь 19 лунӧ

«Радиация улӧ веськавлӧм гражданалы социальнӧй отсӧг сетан юкӧнын торъя уджмогъяс юклӧмсӧ бурмӧдӧм могысь Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас подув вылын тайӧ Оланпасыс ладмӧдӧ Коми Республика мутасын олысь гражданалы, кодъяс веськавлісны радиация улӧ, компенсацияяс да мукӧд сьӧм индӧм да мынтӧм серти инӧда йитӧдъяс Россия Федерацияса субъектъяслӧн канму власьт органъяслы сетӧм Россия Федерацияса торъя уджмогъяс збыльмӧдӧм серти.
1 статья. Радиация улӧ веськавлӧм гражданалы компенсацияяс да мукӧд сьӧм индан да мынтан юкӧнын торъя уджмогъяс лыдын Коми Республикаса Каналан Сӧвет:

1) вынсьӧдӧ Коми Республикаса оланпасъяс да мукӧд нормативнӧй инӧда акт радиация улӧ веськавлӧм гражданалы компенсацияяс да мукӧд сьӧм индан да мынтан юкӧнын;

2) збыльмӧдӧ мукӧд уджмог, кутшӧмъясӧс федеральнӧй оланпастэчасӧн пыртӧма Россия Федерацияса субъектъяслӧн канму власьт оланпас пыртан (бӧрйӧм) органъяслӧн торъя уджмогъяс лыдӧ.

2 статья. Радиация улӧ веськавлӧм гражданалы компенсацияяс да мукӧд сьӧм индан да мынтан юкӧнын торъя уджмогъяс лыдын Коми Республикаса Юралысь:

1) котыртӧ удж «Чернобыльса АЭС вылын катастрофа понда радиация улӧ веськавлӧм гражданалы социальнӧй отсӧг сетӧм йылысь» Россия Федерацияса Оланпаслӧн 51 статьялӧн медводдза юкӧн серти, «1957 воын «Маяк» производственнӧй ӧтув вылын авария понда да Теча юӧ радиоактивнӧй колясъяслӧн усьӧм понда радиация улӧ веськавлӧм Россия Федерацияса гражданалы социальнӧй отсӧг сетӧм йылысь» Федеральнӧй Оланпаслӧн 151 статьялӧн медводдза юкӧн серти, «Семипалатинск полигонын ядернӧй испытание понда радиация улӧ веськавлӧм гражданалы социальнӧй гарантияяс йылысь» Федеральнӧй оланпаслӧн 71 статьялӧн медводдза юкӧн серти сетӧм уджмогъяс (водзӧ – сетӧм уджмогъяс) збыльмӧдӧм кузя федеральнӧй оланпасъяс серти да Россия Федерацияса мукӧд нормативнӧй инӧда акт серти, нормативнӧй инӧда актъяс да мукӧд документ серти, кутшӧмъясӧс урчитӧма «Чернобыльса АЭС вылын катастрофа понда радиация улӧ веськавлӧм гражданалы социальнӧй отсӧг сетӧм йылысь» Россия Федерацияса Оланпаслӧн 51 статьялӧн ӧкмысӧд юкӧнын, «1957 воын «Маяк» производственнӧй ӧтув вылын авария понда да Теча юӧ радиоактивнӧй колясъяслӧн усьӧм понда радиация улӧ веськавлӧм Россия Федерацияса гражданалы социальнӧй отсӧг сетӧм йылысь» Федеральнӧй Оланпаслӧн 151 статьялӧн кӧкъямысӧд юкӧнын, «Семипалатинск полигонын ядернӧй испытание понда радиация улӧ веськавлӧм гражданалы социальнӧй гарантияяс йылысь» Федеральнӧй оланпаслӧн 71 статьялӧн кӧкъямысӧд юкӧнын;

2) удж да олысьяслы социальнӧй отсӧг сетан юкӧнын контроль да дӧзьӧр збыльмӧдысь олӧмӧ пӧртысь власьт федеральнӧй органӧ ас кадӧ быд квартал сетӧ отчёт рӧскод йылысь, кутшӧм могмӧдсьӧ сьӧмӧн субвенцияяс тшӧт весьтӧ, торъя мога водзвыв петкӧдласъяс урчитӧм дырйи найӧс збыльмӧдӧм йылысь, Коми Республикаса канму власьт органъясӧн йӧзӧдӧм сетӧм уджмогъяс олӧмӧ пӧртӧм кузя нормативнӧй инӧда актъяслысь экземпляръяс, а сідзжӧ сетӧ мукӧд документ да юӧр, кутшӧмъяс колӧны Коми Республикаса канму власьт органъяслы сетӧм уджмогъяссӧ тырвыйӧ да колана ногӧн збыльмӧдӧм бӧрся контроль да дӧзьӧр нуӧдӧм вылӧ.

3 статья. Радиация улӧ веськавлӧм гражданалы компенсацияяс да мукӧд сьӧм индан да мынтан юкӧнын торъя уджмогъяс лыдын Коми Республикаса Веськӧдлан котыр:

1) котыртӧ радиация улӧ веськавлӧм гражданалы компенсацияяс да мукӧд сьӧм индӧмсӧ да мынтӧмсӧ сетӧм уджмогъяс серти;

2) индӧ Коми Республикаса олӧмӧ пӧртысь власьт органӧс, кодлы сетӧма торъя уджмогъяс радиация улӧ веськавлӧм гражданалы компенсацияяс да мукӧд сьӧм индан да мынтан юкӧнын.

4 статья. Тайӧ Оланпасыс вынсялӧ сійӧс официальнӧя йӧзӧдан лунсянь да паськалӧ 2015 вося тӧвшӧр тӧлысь 1 лунсянь артмӧм инӧда йитӧдъяс вылӧ.

Коми Республикаса Юралысьлы да Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

Коми Республикаса Юралысь                                                            В. М. Гайзер

Сыктывкар

2015 вося урасьӧм тӧлысь 24 лун

